
II. Frumvarp

til laga um viðauka við iög nr. 24, 9. júli 1909 um samþyktir um kornforða- 
til skepnufóðurs.

(Lagt fyrir Alþingi 1917).

1. gr.
Árskostnað við kornforðabúr, sem stofnuð eru með samþykt sam- 

kvæmt lögum nr. 24, 9. júli 1909, þann, er ekki greiðist af notendum þeirra, 
skal greiða úr sveitarsjóði. Vextir af þeim hluta forðans, sem ekki er notaður, 
sem og fyrningargjöld eða endurnýjunarkostnaður á honum, endurgreiðist 
sveitarsjóði af landssjóði að helmingi, þó ekki yfir 80 aura fyrir hver 100 kg. 
korns i þessum hluta forðans.

2. gr.
Stjórn kornforðabúrsins sendi stjórnarráðinu fyrii lok júlimánaðar ár 

hvert skýrslu um forðabúrið fyrir næstliðið fardagaár, ásamt reikningi yfir 
kostnað við það. Skal stjórnarráðið þá greiða forðabúrinu styrk þann úr 



landssjóði, sem þvi ber samkvæmt 1. gr. þessara laga, og sje styrkurinn 
greiddur fyrir 1. dag októbermánaðar.

3- gr-
Með lögum þessum er úr gildi numin 6. gr. laga nr. 24, 9. júli 1909 

um samþyktir um kornforðabúr til skepnufóðurs.

Athugasemdir við lagafrumvarp þetta.

Um fóðurforðabúr eru þrjú lög gildandi 1) lög nr. 24, 9. júlí 1909 um 
samþyktir um kornforðabúr til skepnufóðurs, 2) lög nr. 44, 11. júli 1911 um 
samþyktir um heyforðabúr og 3) viðaukalög nr. 47, 10. nóv. 1913 við lög nr. 24, 
9. júli 1909, um samþyktir um kornforðabúr til skepnufóðurs. í tveim hinum 
áðurnefndu lögum er heyforðabúrum og kornforðasamningum heitið þeim 
styrk, af hálfu hins opinbera, að landssjóður greiði helming kostnaðar við 
þann hluta forðans, sem ekki er notaður, þó ekki yfir 40 aura tyrir hver 100 
kg. i heyforðabúri og 80 aura fyrir 100 kg. í samningsbundnum kornforða 
hjá kaupmanni eða kaupfjelagi. í lögunum 9. júli 1909 er engin slik styrk- 
heimild fyrir kornforðabúr. Nú hefur Búnaðarfjelag íslands með brjefi 17. 
febr. þ. á. farið fram á, að kornforðabúrum verði gert jafn hátt undir höfði 
að þessu léýti eins og beyforðabúrum og kornforðasamningum. Með því að 
stjórnarráðið verður að fallast á, að ekki sje nægar ástæður til að halda þeim 
mismun, sem nú er, á kornforðabúrum annarsvegar og heyforðabúrum og 
kornforðasamningum hins vegar, þá hefur það samið frumvarp það, sem hjer 
liggur fyrir. Frumvarpið breytir ákvæðum 6. gr. í 1. nr. 24. 1909 þannig, að 
þau verða í samræmi við 6. og 7. gr. 1. nr. 44, 11. júlí 1911.


